
Almenna norska olju-
felagið er rakt av
einari álvarssamari
muturgølu.

Í síðstu viku misti leiðarin
á útlandsdeildini hjá Stat-
oil, Richard John Hubbard,
starvið, eftir at blaðið
Dagens Næringsliv hevði
avdúkað, at felagið hevði
nýtt ósømiligan atburð í
royndum sínum at fáa part í
oljuvinnuni í Iran. 

Blaðið avdúkaði, at

Statoil seinasta summar
gjørdi eina avtalu við eitt
íleggingarfelag, sjálvt um
norska felagið visti, at
íleggingarfelagið nýtti ein
son iranska forsetan, Hash-
emi Rafsanjani, til ráðgeva,
og at hesin er stjóri í einum
av dóttirfeløgunum hjá al-
menna iranska oljufel-
agnum Nioc. 

Avtalan millum Statoil
og íleggingarfelagið var
115 milliónir krónur verd,
at Dagens Næringsliv
avdúkaði, at Statoil hevði
flutt 40 milliónir krónur á

eina konto í Sveits, hvørs
eigari er eitt felag, sum er
skrásett í einum skattapara-
dísi í Karibiska Havinum. 

Uttanlandsstjórin fekk
sekkin alt fyri eitt, og í gjár
skuldi nevndin í Statoil
gera av, um málið eisini
skuldi kosta sjálvum aðal-
stjóranum, Olav Fjell,
starvið. Tað er avdúkað, at
hann hav sínum undir-
monnum boð um at dylja
sambandið við iranska
forsetasonin. 

Statoil rakt av
muturgølu 

Frá S & K
felagnum
Kunnandi fundur um S & K felagið og nýggja
sáttmálan verður í hølinum hjá Virkinum á Sandi
mikudagin 17. sept. 2003 kl.19.00.

Øll eru vælkomin.

S & K nevndin


